
PREDGOVOR

'66

Projekat ,,Osnazivanje mladih za savremeno poslovanje! ima za cilj unaprjedenje znanja, vjestina
i kompetencija mladih za zaposljivost, mobilnost na trziStu rada i konkurentnost, a realizuje se u

periodu od 10 mjeseci u razli¢itim gradovima na jugu, sjeveru i u centralnom dijelu Crne Gore.
Specifi¢ni ciljevi projekta su:
- Uspostavljanje efikasnog partnerskog odgovora na unaprjedenja znanja i kompetencija mladih

- Edukacija i osnazivanje vjeStina i kompetencija mladih u oblastima digitalne pismenosti,

informacionih tehnologija, poslovne komunikacije, preduzetniStva, mobilnosti i licnog razvoja

Projekat je usmjeren na ciljnu grupu mladih uzrasta od 15 do 30. godina iz Crne Gore sa fokusom

na srednjoskolce 1 visokoSkolce bez usavrSenih potrebnih vjestina za savremeno poslovanje.

Realizacijom definisanih aktivnosti, planira se obuhvatiti najmanje 120 mladih ljudi i 45 donosioca
odluka i predstavnika relevantnih organizacija i institucija, kao i vise od 5.000 pojedinaca putem

savremenih kanala komunikacije.

Realizacija projekta doprinijece podizanju svijesti mladih, institucija i generalno javnosti o znacaju
unaprjedenja znanja, vjestina i komptenecija za veci stepen zaposljavanja naSe ciljne grupe, te se
nadamo da ¢emo zajednicki dodatno poboljsati uslove preduzeténog ambijenta u kojem mladi

mogu pronaci svoje adekvatno mjesto.

Projekat ,,OsnaZivanje mladih za savremeno poslovanje” se realizuje u partnerstvu NVO “Centar
za omladinsku edukaciju” 1 NVO “CAZAS”, a sredstva za njegovu realizaciju su obezbijedena
kroz Javni konkurs Ministastrstva prosvjete, nauke, kulture i sporta za 2020. godinu pod nazivom

“Znanje kroz cjelozivotno obrazovanje”.

Napomena: Sadrzaj ovog izvjeStaja, kao i nalazi prikazani u njemu, iskljuciva su odgovornost
NVO “Centar za omladinsku edukaciju” i NVO “CAZAS” i ni na koji na¢in ne odrazava stavove

Ministarstva prosvjete, nauke, kulture i sporta.

UVOD U ISTRAZIVANJE I METODOLOGIJU

Istrazivanje “Esencijalne vjestine - od neformalnog obrazovanja do radnog mjesta” je sprovedeno
za potrebe utvrdivanja potreba za kreiranjem programa za mlade za sticanje esencijalnih vjestina
koje su potrebne na radnom mjestu. Koncept esencijalnih vjeStina se zasniva na razumjevanju
potrebe da vjestine za poslove buduénosti prevazilaze osnovnu podjelu na “hard” 1 “soft”, odnosno

tehnicke i ljudske vjestine.

U izvjestaju svjetskog ekonomskog foruma “Buduénost rada” iz 2018. godine, esencijalne

vjestine se definiSu kao “ne-kognitivne meke vjestine koje omogucavaju pojedincima da iskoriste
svoje jedinstvene ljudske kapacitete”. Matrica esencijalnih vjestina je razvijena na osnovu korpusa

“mekih vjestina” koris¢enih u Studiji evropskog omladinskog foruma (European Youth Forum) iz

2012. godine o uticaju neformalnog obrazovanja na zaposljivost mladih?.

Neformalno obrazovanje u oblasti omladinskog rada omogudava mladima da steknu kompetencije

koje doprinose njihovom li€énom razvoju, aktivnom gradanstvu i povecanju zaposljivosti.

Istrazivanje je osmis$ljeno kao dvofazno, gdje se u prvoj fazi sprovodi anekta sa kompanijama, a u

drugoj upitnik sa mladima.

Anketni upitnik je popunilo 17 kompanija iz dvije od tri kategorije, definisane tako za potrebe
istrazivanja:
- medunarodne kompanije koje zaposljavaju veéi broj ljudi, posebno mladih u atraktivnim

oblastima (IT, bankarstvo, telekomunikacije)

- male i srednje kompanije koje zaposljavaju rede i manji broj ljudi u usluznim oblastima (trgovina,

turizam, zanati i poljoprivreda)

1 Izvjestaj “Buducénost rada” (Future of Work Report, World Economic Forum, 2018)

2 Studija o uticaju neformalnog obrazovanja u omladinskim organizacijama na zaposljivost mladih ljudi (Study on
the impact of Non-Formal Education in youth organisations on young people’s employability, European Youth Forum,
2012).


https://www.weforum.org/reports/the-future-of-jobs-report-2018
https://www.youthforum.org/sites/default/files/publication-pdfs/Study%2C%20No-%20Formal%20Education_0.pdf
https://www.youthforum.org/sites/default/files/publication-pdfs/Study%2C%20No-%20Formal%20Education_0.pdf

Nijedna od kompanija koje su se odazvale pozivu se nije identifikovala kao kompanija koja

prvenstveno zaposljava sezonsku radnu snagu iz oblasti hotelijerstva, turizma.

Online upitnik za mlade je finalizovan nakon realizacije prve faze, kada je matrica esencijalnih
vjestina dopunjena na osnovu odgovora poslodavaca. Pored ponudene matrice poslodavci su

identifikovali i: otvorenost za promjene, umijeée usvajanja novih znanja i vjestina, te viziju i ideje.

Upitnik za mlade sa dopunjenom matricom je bio otvoren u periodu 9.mart - 5.april 2021. U anketi

je ucestvovalo 250 mladih ljudi Sirom Crne Gore.



PRVA FAZA ISTRAZIVANJA

Ukupno se 17 kompanija odazvalo pozivu da popunjavanjem anketnog listi¢ca pomognu NVO

Centar za omladinsku edukaciju pri utvrdivanju potreba za razvoj novog programa.
Profil kompanija je:

- 58.8% - medunarodne kompanije koje zaposljavaju veci broj ljudi, posebno mladih u atraktivnim

oblastima (IT, bankarstvo, telekomunikacije)

- 41.2% - male i srednje kompanije koje zaposljavaju rede 1 manji broj ljudi u usluznim oblastima

(trgovina, turizam, zanati i poljoprivreda)

Ove kompanije navode da im je prilikom odabira kandidata za rad u komapniji najvaznije opSte
znanje kandidata (35,3%, odnosno Sest kompanija). Na drugom mjestu po vaznosti su dvije cesto
medusobno iskljucive kategorije u crnogorskom kontekstu. Naime podjednak broj kompanija, njih
po pet, ocjenjuje kao vazno steceno iskustvo kandidata i kao i adekvatno obrazovanje, odnosno
steCena diploma u formalnom obrazovanju. Ovo je izuzetno vazan podatak za mnoge mlade koji
se fokusiraju na sticanje diplome u formalnom obrazovanju, a zanemare sticanje iskustva, kao i

obrnuto.

Ipak, za potrebe ovog istraZivanja najzanimljiviji je podatak da je jedna od 17 ukljucenih
kompanija, i to kompanija iz kategorije malih i srednjih preduzeca, oznacila kao vaznu prilikom

odabira kandidata za rad upravo stru¢nu obuku 1 sertifikate steCene kroz neformalno obrazovanje.

2. Prilikom odabira kandidata za rad u Vasoj kompaniji vazno Vam je:

17 responses

@ Opste znanje
@ Steceno iskustvo
Adekvatno obrazovanje (stecena
diploma u formalnom obrazovanju)
‘ @ Struéna obuka i sertifikati stegeni kroz

neformalno obrazovanje

Grafik br. 1 - Sta vam je vatno prilikom odabira kandidata za rad u VaSoj kompaniji?



Prilikom odabira kandidata koji su zainteresovani za rad u njihovoj kompaniji poslodavci primarno
akcenat stavljaju na odgovornost (17) i posvecenost (16 odgovora “u potpunosti”’). Zatim slijede
profesionalnost i poznavanje rada na racunaru (sa po 15 odgovora “u potpunosti”), te efektna

komunikacija, interkulturalnost i prilagodavanje/fleksibilnost (sa po 14 odgovora “u potpunosti”).

Vazno je istaknuti i vjestine za koje niko od poslodavaca nije izabrao opciju “nikada”, odnosno ne
desava se da te vjeStine ne uzimaju u obzir (pored onih koje su pomenute tu su i): rjeSavanje
problema, organizacija obaveza i vremena, integritet, kreativnost (sposobnost da se stvori nesto
novo), pismenost (jezicka i matemati¢ka), umijeée da predstavi drugima svoje sposobnosti,

samopouzdanje, strani jezici, (poredane po broju odabranih “u potpunosti” odgovora).

Zanimljivo je i da je poslodavci slabije rangiraju vjestine donoSenja odluka, otpornost potencijalno
zaposlenih na stres, te preduzetni$tvo, odnosno uocavanje prilika, pokretanje inicijativa,

preuzimanje rizika (sa po tri odgovora “nimalo”).

Takode izuzetno slabo je rangirana i vjestina liderstva (sa samo dva odgovora “u potpunosti”).

Esencijalne vjestine Br. odgovora
Asertivno ponasanje 4
DonoSenje odluka 6
Emocionalna inteligencija 6
Efektna komunikacija 14
Integritet 11
Interkulturalnost 14
Kreativnost 10
Liderstvo 2
Odgovornost 17
Organizacija obaveza i vremena 11
Otpornost na stres 5
Pismenost 10
Posvecenost 16
Preduzetnistvo (intuitivnost) 6
Prilagodavanje (fleksibilnost) 14




Profesionalnost 15

Rad na ra¢unarima 15

Rad u timu 14

Rjesavanje problema 12
Samopouzdanje 6
Samostalnost 7

Strani jezici 6

Kvalitet prezentacije ka drugima 7
Struéna znanja iz odredenih oblasti 6

Tabela br. 1 - Prilikom odabira kandidata koji su zainteresovani za rad u Vasoj kompaniji, u

kojoj mjeri stavljate akcenat na sljedece esencijalne vjestine?

Upitani da identifikuju koje vjestine najvise nedostaju mladima koji se kod njih zaposljavaju ili
traze zaposlenje poslodavci su identifikovali sledece tehnicke vjeStine: znanje stranog jezika,
vjestine trgovine, IT vjeStine (i nakon zavSenog visokog obrazovanja) i uopste informaticka

pismenost, te steCeno adekvatno obrazovanje, stucnost, pismenost i praksa.

Mnogo je duzi spisak ljudskih vjestina, odnosno onih za koje je ovo istraZivanje primarno i

Zainteresovano.

Poslodavci identifikuju kao nedostaju¢e kod mladih kandidata za posao samostalnost i
samopouzdanje, a zatim i odgovornost, posvec¢enost, upornost, profesionalnost, asertivnost,
kreativnost, pozrtvovanost, timski rad, rjeSavanje problema, prilagodljivost, nedovoljno Zelje 1
inicijative za novim idejama, manjak vizije, orjentisanost ka korisniku, lojalnost, efektivna i
poslovna komunikacija, emocionalna inteligencija, postovanje radne discipline, otvorenost za
promjene, adekvatno upravljanje vremenom, prepoznavanje potrebe/Zelja za radom na sebi,
sposobnost sagledavanja Sireg konteksta, koncentrisanje na svoje zadatke, spremnost na usvajanje

novih znanja, kao 1 Zelja za napredovanjem i edukacijom za sferu posla kojim bi se bavili.

Kao nedostajuéi se pojavljuje i “stil”, $to moze dosta da govori o potrebi poslodavaca da kandidati

za posao budu autenti¢ni.



Poslodavci smatraju da te nedostajuce vjestine mladi mogu da steknu i unaprijede kroz:
- Radno iskustvo 1 praksu, te u¢enjem od iskusnijih kolega i koleginica

- Stru¢no usavrsavanje i osposobljavanje

- Neformalno obrazovanje, dodatnu edukaciju, treninge van kompanije

- Uces¢e u prakti¢nim projektima tokom formalnog obrazovanja i volontiranje

Prepoznaju¢i znacaj rada na unapredenju vjeStina mladih 94,1% poslodavaca, odnosno svi osim
jedne kompanije su spremni da u¢estvuju u programima koji bi tome doprinijeli. Poslodavci su
prvenstveno izrazili spremnost da se ukljuce kroz pruzanje neplac¢enog staziranja za mlade (37,5%)
i saradnju sa drugim firmama/organizacijama koje pruzaju obuke, a za koje njihova kompanija

nema programe (37,5%).

Takode, 3 kompanije, iz obje kategorije, su iskazale spremnost da omoguée pla¢eno staziranje za
mlade, dok je samo jedna, i to iz katerorije mlaih i srednjih preduzeca spremna da organizuje

obuke/kurseve za mlade.

16 responses

@ Organizovanjem obuka/kurseva
@ Pruzanjem neplacenog staZiranja za

mlade
.~ Omogucavanjem placenog staziranja za
mlade
) ‘ @ Saradnjom sa drugim firmama/
organizacijama koje pruzaju obuke, a za

koje Va8a kompanija nema programe

Grafik br. 2 - Sta vam je vaino prilikom odabira kandidata za rad u VaSoj kompaniji?



DRUGA FAZA ISTRAZIVANJA

Na online upitnik je odgovorilo 250 mladih uzrasta od 13-30 godina, odnosno najvise njih u
rasponu od 17-25 godina. Najvise je ucestvovalo mladih iz Podgorice 46%, te Niksica 14% i
Danilovgrada 7,2%, te se moze zakljuciti da su mladi iz centralne regije prisutni sa 2/3 glasova u

ovom istrazivanju.

Takode, vec¢inski su u istraZivanju ucestvovale osobe Zenskog pola, njih 59,6%.

GODINE ISPITANIKA/CA

Grafik br. 3 - Koliko imas godina?

Vise od dvije tre¢ine su nezaposlene mlade osobe, njih 69,6%, a ¢ak 76,4% odnosno vise od tri

cetvrtine mladih je ucestvovalo u programima neformalnog obrazovanja.

10



5. Jesi li nekad ucestvovao/ucestvovala u programima neformalnog obrazovanja (radionice,
seminari, kampovi i drugo)?

250 responses

@ Da
® Ne

Grafik br. 4 - Jesi li nekad ucestvovao u programima neformalnog obrazovanja (radionice,

seminari, kampovi?

Upravo oni koji su ucestvovali u programima neformalnog obrazovanja su dalje pitani koje od

ponudenih esencijalnih vjestina smatraju da su stekli, donosno unaprijedili 1 u kojoj mjeri.

Najvisocije na listi su interkulturalnost, odnosno razumjevanje i postovanje razlic¢itih kultura (68%
odgovora “u potpunosti”’) 1 rad u timu (67% odgovora “u potpunosti”). Zatim slijede
profesionalnost (dolazak na vrijeme, poStovanje pravila, ispunjavanje zadataka, pracenje

instrukcija) sa 64% odgovora “u potpunosti”, te odgovornost sa 63% istih procjena.

Ocigledno je poklapanje stecenih/unapredenih vjestina sa ocekivanjima poslodavaca i to u odnosu
na odgovornost, profesionalnost i interkulturalnost. Samo rad u timu nije medu najvise o¢ekivanim
od strane poslodavaca. Relativno visoko su i posvecenost (58%), te umijeée usvajanja novih znanja

i vjestina (57%) koje poslodavci takode apostrofiraju.

Esencijalne vjeStine Br. odgovora
Asertivno ponasanje 103
Donosenje odluka 86
Emocionalna inteligencija 99
Efektna komunikacija 102
Integritet 113
Interkulturalnost 129
Kreativnost 101

Liderstvo 77
Odgovornost 121
Organizacija obaveza i vremena 97
Otpornost na stres 58
Pismenost 82
Posvecenost 112
Preduzetnistvo (intuitivnost) 62
Prilagodavanje (fleksibilnost) 101
Profesionalnost 123

Rad na racunarima 59

Rad u timu 127
Rjesavanje problema 12
Samopouzdanje 85
Samostalnost 97

Strani jezici 74

Umijece usvajanja novih znanja 111
Kvalitet prezentacije ka drugima 87
Vizija i ideje 73

Tabela br. 2 - U kojoj mjeri si stekao/stekla ili unaprijedio/unaprijedila ponudene esencijalne

vjeStine kroz te programe neformalnog obrazovanja?

Zanimljivo je osvrnuti se i na vjestine ,,otpornost na stres” i ,,rad na racunaru” (po 24% odgovora
,»Nimalo”) koje su mladi u najmanjoj mjeri stekli/unaprijedili kroz neformalno obrazovanje. Rad

na raunaru je izuzetno vazan poslodavcima, dok ne pridaju previse paznje otpornosti na stres.

Sveukupno gledajuci, moze se zakljuditi da mladi koji su ucestvovali u programima neformalnog
obrazovanja imaju pozitivna iskustva i da sticanje/unapredenje esencijalnih vjestina ocjenjuju

izuzetno visoko (odgovori ,,U potpunosti” i ,,Donekle”).

Mladih koji nisu imali iskustva, odnosno nisu ucestvovali u programima neformalnog obrazovanja,
je u ovoj grupi bilo manje od jedne Cetvrtine. Njihova percepcija i stavovi o tome da li smatraju da
bi kroz neformalno obrazovanje mogli da steknu/unaprijede odredene vjestine su takode zanimljivi
1 znacajni za ovo istraZivanje.

Naime, ovi mladi nisu u potpunosti sigurni da bi stekli/unaprijedili ponudene vjestine kroz
neformalno obrazovanje. Moze se notirati da odgovor “da” nije vecinski prisutan, iako nisu ni

ostale ponudene opcije ,,mozda” i ,,ne”.

Mladi smatraju da bi najprije stekli/unaprijedili vjestine rada u timu (48%), Sto se podudara sa
iskustvom 1 procjenom mladih koji jesu ucestvovali u programima neformalnog obrazovanja.
Sledece vjestine koje ovi mladi pretpostavljaju da bi stekli/unaprijedili kroz neformalno

obrazovanje su organizacija rada i vremena i samostalnost (po 46%).

Izuzetno je zanimljiv nalaz da mladi bez iskustva sa neformalnim obrazovanjem procjenjuju da ne
bi mogli ste¢i/unaprijediti vjestine interkulturalnosti (razumjevanje i postovanje razli¢itih kultura)
i pismenosti (jezicka i matematicka) - 37%. Posebno kada je u pitanju interkulturalnost ova
percepcija je potpuno suportna u odnosu na iskustva i stavove mladih koji su u€estvovali u NFO

programima.

Ipak, s obzirom na manjak direktnog iskustva sa neformalnim obrazovanjem, moze se uzeti za
ohrabruju¢i podatak da u prosjeku 2/3 mladih smatra da bi kroz neformalno obrazovanje

stekli/unaprijedili navedene vjestine (odgovori ,,da” i ,,mozda”).

Svi mladi su odgovarali na pitanje $ta Zele u narednih godinu, a na raspolaganju su bile opcije
usavrSavanja esencijalnih vjestina, stru¢no usavr$avanje, zaposljavanje i sezonski rad. Odgovor
koji dominira je stru¢no usavrSavanje, 1 to posebno kod mladih koji nemaju iskustva sa
neformalnim obrazovanjem (¢ak 56% u odnosu na 40% kod mladih koji su ucestvovali u

programima neformalnog obrazovanja).

Moze se zakljuciti da oni osjecaju 1 vecu potrebu za usavrSavanjem od onih mladih koji su svoje

vjestine sticali i unapredivali i kroz neformalno obrazovanje.

Kada je u pitanju usavrSavanje esencijalnih vjestina pojavljuje se podatak da mladi koji su ih ve¢
sticali 1 usavrSavali kroz neformalno obrazovanje, viSe zele da nastave sa usavrSavanjem (19%),
dok je to u znacajno manjoj mjeri prisutno kod mladih koji nisu imali iskustva sa neformalnim

obrazovanjem (12%).

Zanimljivo je da zaposljavanje, a posebno sezonski rad nisu visoko na skali prioriteta u narednih
godinu dana mladima koji su ucestvovali u istrazivanju, te da su neznatno vise zainteresovani za
zaposljavanje mladi bez iskustva sa neformalnim obrazovanjem (22% u odnosu na 19%), a

znac¢ajno manje za sezonski rad (10% u odnosu na 21%).

StamladiZeleusledeéihgodinudana
60%
50%
40%

30% \.

20%

10%
Da usavrSavamesencijalne Da se zaposlim Da se strunousavrSavam Da radim sezonski

== UcCestvovaliuprogramimaneformalnogobrazovanja Mladi bez iskustva sa neformalnim obrazovanjem

Grafik br. 5 - Sta %eli§ u sledec¢ih godinu dana?

Mladi su svjesni da im za posao koji Zele trebaju esencijalne vjestine. Prije svega smatraju da su
to organizacija obaveza i vremena (77%) i odgovornost (76%). Neznatna je razlika u stavovima
izmedu mladih koji su u€estvovali u programima neformalnog obrazovanja i onih koji nisu imali
ta iskustva, pa prvi daju blagu prednost odgovornosti, a drugi organizaciji obaveza i vremena. Za
njima slijede posvecenost (75%), profesionalnost (73%), efektna komunikacija (72%), te umijece
usvajanja novih znanja 1 vjeStina i rjeSavanje problema (po 70%). Primjetan je izuzetno visok
stepen podudaranja svih visoko ocjenjenih potrebnih esencijalnih vjeStinama sa iskazanim

stavovima poslodavaca po istom pitanju.

Miladi procjenjuju da su emocionalna inteligencija (razumjevanje sopstvenih i emocija drugih oko
nas), liderstvo, interkulturalnost (razumijevanje i poStovanje razlicitih kultura) i kreativnost
(sposobnost da se stvori neSto novo) vjestine koje ¢e im najmanje trebati za posao koji zele. U
poredenju sa odgovorima koje su dali poslodavci, postoji preklapanje Sto se tice vjestina liderstva,
odnosno 1 poslodavci uglavnom ne smatraju da je ta vjestina presudna za zapoSljavanje mladih u

njihovim kompanijama.

Sli¢na je situacija i sa emocionalnom inteligencijom koji poslodavci u ovom istrazivanju pridaju
znacajno manje paznje u odnosu na druge esencijalne vjestine. Ipak, Sto se tice interkulturalnosti,
tu su poslodavci znacajno drukéijeg stava od mladih, te njih 82% smatra da je ova vjestina vazna
1 na nju obracaju paznju prilikom odabira kandidata. Takode, kreativnost, odnosno sposobnost da
se stvori nesto novo je nesto Sto poslodavci traze kod kandidata za posao (medu onim vjeStinama

je koje nijedan poslodavac nije ocjenio da je nikada ne traze).

Esencijalne vjestine Br. odgovora
Asertivno ponasanje 127
Donosenje odluka 132
Emocionalna inteligencija 121
Efektna komunikacija 145
Integritet 138
Interkulturalnost 110
Kreativnost 115
Liderstvo 99
Odgovornost 157
Organizacija obaveza i vremena 154
Otpornost na stres 145
Pismenost 121
Posvecenost 149
PreduzetnisStvo (intuitivnost) 112
Prilagodavanje (fleksibilnost) 135
Profesionalnost 158
Rad na ra¢unarima 117
Rad u timu 134
RjesSavanje problema 141
Samopouzdanje 154
Samostalnost 123
Strani jezici 131
Umijece usvajanja novih znanja 143

Kvalitet prezentacije ka drugima 132
Vizijai ideje 110

Tabela br. 3 - Koje vjestine smatras da ce ti trebati za posao koji Zelis?

Mladi su pitani i da 1i Zele jo§ neSto da kazu u vezi svog iskustva i stavova oko kljucnih
kompetencija za zaposljavanje i konkurentnosti na trzistu rada. Njihove izajve govore o tome da
razumiju znacaj stalnog usavrSavanja i neformalnog obrazovanja, ali i da su svjesni problema i u

obrazovanju i na trziStu rada na koje i ukazuju.

Neki od njih su i skepti¢ni i razocarani, a neki dijele ideje za koje smatraju da bi mogle da

unaprijede situaciju oko zaposljavanja mladih i njihovog akrijernog razvoja:

,Formalno obrazovanje ne omogucava kompetencije koje su neophodne na trzistu rada, pa je

neformalno obrazovanje postao obavezan segment u dijelu profesionalnog usavrSavanja.”

,Podijelila bih stav o nedovoljnom radu na samopouzdanju i smanjenju stresa koji predstavljaju

veéini mladih ljudi ogromnu prepreku pri zaposljavanju ili nekom vidu javnog nastupanja.”

,Dosta ljudi potcjenjuje znacaj esencijalnih vjestina prilikom zaposljavanja. U vecini slucajeva to

dodatno usavrsavanje moze da vas istakne iz mase koja dijeli istu diplomu kao 1 vi.”
,»SVi traze sposobnosti nekoga ko je ve¢ 3 godine u industriji, za pocetnicku poziciju.”

, I rebalo bi smanjiti nepotizam, ali 1 diskriminaciju zena prilikom zapoS§ljavanja jer su udate, imaju

djecu, studiraju, zive van centra grada...”

,Nedovoljno angazovanje mladih na trzistu rada i nedovoljna fleksibilnost po pitanju radnog

vremena za studente koji bi rado radili part time job, kada bi takve ponude postojale”

,»Irebace mi vjestine koje ste naveli, ali i neke nove koje dolaze sa vremenom usvajanja novih
tehnologija. Tako da u bilo kom poslu da ste, bi¢e potrebno konstantno samostalno usavrSavanje,

ne treba se zaustaviti samo na fakultetu 1 formalnom sticanju znanja 1 vjestina.*
,,U Crnoj Gori, mladi ljudi su u ogromnom problemu $to se tice zaposljavanja!”

,,Konkurencija je sve veca u svakom sektoru pa samim tim smatram da treba buditi kreativnost i

potrebu za inovativnos$¢u kod mladih”

»dmatram da je neformalno obrazovanje podjednako vazno kao i formalno i da nam ukljuc¢enost u

razne programe, seminare 1 znanje jezika daje ogromnu prednost pri zaposljavanju.”

»Zavisi od toga ¢ime se bavite. Konkretno u mom slucaju (programer) usavrsavanje se desava

konstantno, samo je bitna zelja i volja.”

,»Da bismo se stru¢no usavrsili neophodno je da izademo van okvira naSih formalnih aktivnosti 1

da se sami angazujemo kako bi stekli i usavrsili potrebna znanja 1 vjestine.”

,Potrebno je vise programa kako bismo imali moguénost da steknemo dodatne vjestine poput
vjestina prezentacije, predstavljanja sebe psolovdavcu, kako da napiSem dobar CV? Previse ima
Sturih radionica o pisanju CV-a, ali nigdje nisam nai$la na zanimljivu i korsinu radionicu o svemu

ovome.”

“Ne traZze se mnogo ove osobine na trziStu rada naZalost. Cesto se prave loSe procjene kandidata

bas zato $to se ne gledaju ovi kriterijjumi.”

,U naSem drustvu je doneklo odsutno postovanje ovih vjestina, pretezno se gledaju neke druge

stvari nazalost”

,Ljudi na kursevima dobijaju sertifikate samo jer su se prijavili bez obzira da li su prisustvovali ili

ne, usvojili znanja 1 vjestine ili ne 1 na taj nacin sti¢u prednost pri zaposljavanju”

,»Ireba staviti glavni fokus na mlade ne samo u poslovanju i kompetencijama, nego na novom
nacinu zivota kad se zaposlimo ili stvaramo neSto, pogotovo uz izmijenjene okolnosti usled

pandemije.”

,INeophodno je u toku studiranja se potruditi da se steknu odredene rutine 1 vjestine, ja sam svoje
morao da steknem nakon zaposlenja kako bih opstao na samom poslu 1 bio dobar u tome Sto

radim.”

,INeophodno je da bih se usavrsio da se pokrenem, ali bi mi u tome pomogao neki dodatni program

edukacije kojem live mogu da prisustvujem, poSto mi on-line niSta ne drzi paznju.”

»Za mene bi bila korisna neka radionica o pregovaranju jer Zelim tu vjeStinu da steknem i

neophodna ¢e mi biti za poziciju na kojoj zelim da budem."
,» I reba mi radionica za organizovanje vremena!”

,ldeja koja mi se mnogo dopada, jeste da se u okviru jedne Skolske sedmice omoguc¢i mladima
koji su 2./3. razred srednje Skole da se oprobaju u razli¢itim poslovima iz segmenta koji ih

interesuje. Korisno je imati u vidu Sta se od vas o¢ekuje na budu¢em poslu.”

ZAKLJUCCI I PREPORUKE

U istrazivanju je ucestvovalo 250 mladih (13-30 godina, vecinski Zenskog pola, 2/3 iz centralne
regije, viSe od 2/3 nezaposlene 1 % sa iskustvom u€esS¢a u programima neformalnog obrazovanja)
i 10 malih i srednjih, te 7 medunarodnih kompanija. Analizom njihovih stavova i podijeljenih
iskustava moze se zakljuciti da razumiju znacaj stalnog usavrSavanja i neformalnog obrazovanja i

da postoje:

- izuzetno visok stepen podudaranja stavova mladih o potrebnim esencijalnim vjeStinama za
zapoSljavanje na zeljenom radnom myjestu i iskazanim stavovima poslodavaca o zaposljavanju

kandidata;

- pozitivna korelacija izmedu vjeStina koje mladi sticu i unapreduju kroz programe

neformalnog obrazovanja, i onih vjestina koje poslodavci o¢ekuju od kandidata za zaposljavanje.
Klju¢ni nalazi istrazivanja su:

- Strucna obuka i sertifikati steeni kroz neformalno obrazovanje su najmanje vazni
poslodavcima prilikom odabira kandidata za rad u komapniji. Ipak, 94% anketiranih poslodavaca

je spremno da ucestvuje u programima unapredenja vjestina mladih.

- Poslodavci smatraju da mladima nedostaju tehnicke vjeStine - znanje stranog jezika,
vjestine trgovine, IT vjesStine i uopste informaticka pismenost; i meke (ljudske) vjestine - primarno

samostalnost i samopouzdanje.

- Mladi su svjesni da im za posao koji zele trebaju esencijalne vjestine. Prije svega smatraju
da su to organizacija obaveza i vremena i odgovornost, zatim slijede posvecenost, profesionalnost,
efektna komunikacija, te umijece usvajanja novih znanja i vjestina i rjeSavanje problema. Stavovi
im se podudaraju sa stavovima poslodavaca i kada su u pitanju vjestine za koje smatraju da ¢e im
najmanje trebati za posao koji zele: emocionalna inteligencija (razumjevanje sopstvenih i emocija
drugih oko nas) i liderstvo. Medutim, iako mladi smatraju da im interkulturalnost (razumijevanje
1 poStovanje razlicitih kultura) i kreativnost (sposobnost da se stvori neSto novo) nece trebati,

poslodavci ove vjestine procjenjuju drukcije 1 CeSc¢e ih traze.

- Mladi koji su u€estvovali u programima neformalnog obrazovanja imaju pozitivna iskustva

1 sticanje/unapredenje esencijalnih vjestina ocjenjuju izuzetno visoko.

- Mladi koji nisu imali iskustva, odnosno nisu ucestvovali u programima neformalnog
obrazovanja nisu u potpunosti sigurni da bi stekli/unaprijedili ponudene esencijalne vjestine kroz

neformalno obrazovanje.

- Podudaranje izmedu vjestina koje mladi procjenjuju da su najviSe stekli/unaprijedili kroz
programe neformalnog obrazovanja i onih koje poslodavci primarno traze prilikom odabira

kandidata za rad u njihovoj kompaniji postoji kada su u pitanju:
0 odgovornost, profesionalnost, interkulturalnost; a odmah zatim i
0 posvecenost, umijeée usvajanja novih znanja i vjestina.

Podudaranje takode postoji, ioako ne u najve¢oj mogucoj mjeri i kada su u pitanju vjestine koje

poslodaveci isticu kao vazne: posveéenost, efektna komunikacija, prilagodavanje/fleksibilnost.

Sa druge starne, otpornost na stres je vjeStina koju mladi najmanje stiCu/unapreduju kroz
neformalno obrazovanje, medutim ovu vjestinu poslodavci ne vide kao vaznu, pa i tako postoji

podudaranje.

- Diskrepanca izmedu ocekivanja poslodavaca i vjeStina koje mladi stiCu/usvajaju kroz
neformalno obrazovanje je takode uocljiva. Mladi koji su ucestvovali u programima neformalnog
obrazovanja izuzetno ¢esto procjenjuju da su stekli/unaprijedili vjestinu rada u timu, koja medutim
nije visoko na listi prioriteta kod poslodavaca. Poslodavci kao najmanje vazne, jo§ ocjenjuju i
vjestine donoSenja odluka, preduzetnis$tvo (uoc€avanje prilika, pokretanje inicijativa, preuzimanje
rizika), kao 1 vjestine liderstva. S druge strane, poznavanje rada na ra¢unaru koje je visoko na listi
prioriteta kod poslodavaca je medu vjestinama koje kroz neformalno obrazovanje mladi najmanje
sticu.

- Postoje 1 podudaranje i diskrepanca izmedu stavova mladi bez iskustva uceS¢a u
programima neformalnog obrazovanja vjestinama koje bi mogli ste¢i/unaprijediti kroz neformalno
obrazovanje i samoprocjene iskustava mladih koji su uéestvovali u programima neformalnog

obrazovanja. Visoko podudaranje postoji kada je u pitanju vjestina rada u timu (koju poslodavci

ne cijene visoko), a potpuna suprotnost percepcije u odnosno na iskustva primjetna je kada je u

pitanju vjestina interkulturalnosti (koju poslodavci traze, a mladi bez iskustva sa neformalnim

obrazovanjem misle da je tu ne bi mogli ste¢i/unaprijediti).

- U narednih godinu mladi su prije svega zainteresovani za stru¢no usavrsavanje, 1 to
posebno kod mladih koji nemaju iskustva s neformalnim obrazovanjem, dok im zapoSljavanje, a
posebno sezonski rad nisu visoko na skali prioriteta. Za usavrSavanje esencijalnih vjeStina u
narednih godinu dana su viSe zainteresovani mladi koji su ih ve¢ sticali i usavrSavali kroz

neformalno obrazovanje, nego oni koji nisu imali iskustva sa neformalnim obrazovanjem.

